
					ఈ పుట ఆమోదించబడ్డది

క. అని యుస్సు రస్సు రనుచును

నన్నతోదరరోగమునఁ బ్రియాంగన పొరలన్

గని కుస్తరించి వైద్యుని 

మనమున రంజిల్లఁ జేసి మమత దలిర్పన్. 254



తే. నీఋణముఁ దీర్పఁగలవాఁడనే! యటంచుఁ

బచ్చడంబిడి బహుమానమెచ్చ వైద్యుఁ

బంపి సందేహమందక భార్యతోడ

నిండు వేడుక నుండె నో నీరజాక్షి! 255



వ. అని మరాళశేఖరంబు చెప్పిన నరాళకచ యగు హేమవతి తన మనంబున. 258



క. సురుచిర మణి తాటంక

స్ఫురితప్రభ చెక్కులందుఁ బొలయ శిరంబున్

మఱి త్రిప్పి పొగడె నహహా!

గరితలమిన్నదియకాక, కలదే పుడమిన్? 257



వ. ఆ సమయంబున. 258



తే. మై వియల్లక్ష్మి కస్తూరిమళ్ళ చీర

రేయిఁగట్టుక సడలించి రేపటికడ

నుదయరాగంబుఁ దాల్చిన యొఱపు దోఁప

దమము జాఱంగ సాంధ్యరాగము జనించె. 259



చ. పలపలనయ్యెఁ దారకలు పక్షులు కూయఁ దొడంగె, దీపముల్

దెలతెలఁబాఱె దిక్కులను దెల్వి బనించె, బిసప్రసూనముల్

		 ఈ పేజీలో చివరి మార్పు 5 జూన్ 2020న 03:16కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

